
	                                           1. ՀՀ ֆինանսների նախարարություն
	16.04.2024

	
	  01/34/8090-2024

	Ուսումնասիրելով Ձեր 04․04.2024թ.-ի N ԱԱ/22.1/9310-2024 գրությամբ ներկայացված՝ «Հայաստանի Հանրապետության կառավարության 2020 թվականի դեկտեմբերի 24-ի N 2144-Ն որոշման մեջ փոփոխություն կատարելու մասին» ՀՀ կառավարության որոշման նախագիծը, հայտնում ենք, որ վերջինիս վերաբերյալ առաջարկություններ չունենք։
	Ընդունվել է ի գիտություն

	                                          2. ՀՀ պետական եկամուտների կոմիտե
	15.04.2024

	
	  01/3-4/23343-2024

	ՀՀ պետական եկամուտների կոմիտեն քննարկել է «Հայաստանի Հանրապետության կառավարության 2020 թվականի դեկտեմբերի 24-ի N 2144-Ն որոշման մեջ փոփոխություն կատարելու մասին» ՀՀ կառավարության որոշման նախագիծը, որի վերաբերյալ հայտնում ենք հետևյալը․
ՀՀ մաքսային սահմանով տեղափոխվող ապրանքների դասակարգումը կատարվում է արտաքին տնտեսական գործունեության ապրանքային անվանացանկով (ԵԱՏՄ ԱՏԳ ԱԱ) նախատեսված (դասակարգված) խմբին վերագրելու միջոցով, իսկ ապրանքների նկարագիր դաշտում ոչ միշտ է լրացված լինում ապրանքների ամբողջական նկարագրությունը։
Ելնելով վերոգրյալից տեղեկացվում է, որ ՀՀ կառավարության 24․12․2020թ․ թիվ 2144-Ն որոշման մեջ փոփոխություն կատարելու մասին նախագծի հավելվածի երկրորդ կետի առաջին և երկրորդ ենթակետերով հայցվող տեղեկատվության տրամադրման համար անհրաժեշտ է նշել ապրանքի ԱՏԳ ԱԱ տասանիշ ծածկագրերը՝ տարանջատելով թմրամիջոցներ և հոգեմետ նյութեր (հոգեներգործուն) պարունակող դեղերը։
	 
1.  Ընդուվել է:
Նախագծում կատարվել է համապատասխան փոփոխություն:












	                            3. ՀՀ ներքին գործերի նախարարություն 
	16.04.2024

	
	N 43/6/55815-24

	«Հայաստանի Հանրապետության կառավարության 2020 թվականի դեկտեմբերի 24-ի N 2144-Ն որոշման մեջ փոփոխություն կատարելու մասին» ՀՀ կառավարության որոշման նախագծի կապակցությամբ առաջարկվում է՝
1. Նախագծի 2-րդ կետում հաջորդող օրվանից: բառերը փոխարինել հաջորդող օրվանից և դրա գործողությունը տարածվում է 2025 թվականի հունվարի 1-ից հետո ծագած հարաբերությունների վրա: բառերով։

2․ Նախագծի հավելվածի 4-րդ կետում հաշվառվեն բառը փոխարինել հաշվառվեն և պահպանվեն բառերով:







3. Նախագծի հավելվածի 5-րդ կետը շարադրել հետևյալ խմբագրությամբ․
5. Հայաստանի Հանրապետության պետական եկամուտների կոմիտեի նախագահին` 
1) մինչև յուրաքանչյուր տարվա մարտի 15-ը Հայաստանի Հանրապետության առողջապահության և ներքին գործերի նախարարություններին գրավոր տրամադրել  այն կազմակերպությունների ցանկը, որոնց ներմուծման ծավալները (գումարային շեմը) նախորդ տարում գերազանցել են սույն որոշման 2-րդ կետով սահմանված ծավալները (գումարային շեմ)․	
2) ռազմավարական պաշարների պահուստի անվանացանկում ընդգրկված ապրանքներ ներմուծող կազմակերպությունների կողմից սույն որոշման հավելվածի 2-րդ կետով սահմանված գումարները գերազանցելու դեպքում, 10 աշխատանքային օրվա ընթացքում, տեղեկացնել այդ կազմակերպություններին այն մասին, որ վերջիններս հաջորդ հաշվետու ժամանակահատվածում հանդիսանալու են ռազմավարական պաշարների պահուստի նյութական արժեքների կուտակում իրականացնող կազմակերպություններ։»։


4. Նախագծի հավելվածի 6-րդ կետը շարադրել հետևյալ խմբագրությամբ․
6. Հայաստանի Հանրապետության առողջապահության նախարարին` 
1)  սույն որոշման 1-ին կետի 1-ին ենթակետով սահմանվող նյութական արժեքների անվանացանկը ենթակա է վերանայման ըստ անհրաժեշտության.

2)  նախորդ տարվա ռազմավարական պաշարի պահուստում սույն հավելվածով նշված նյութական արժեքների պահպանվող կամ վերահաշվարկված քանակները ներկայացնել Հայաստանի Հանրապետության ներքին գործերի նախարարություն՝ մինչև յուրաքանչյուր տարվա ապրիլի 15-ը, ինչպես նաև այդ մասին ծանուցել ռազմավարական պաշարի պահուստ ձևավորող և կուտակող կազմակերպություններին և Հայաստանի Հանրապետության կառավարությանը ենթակա առողջապահական և աշխատանքի տեսչական մարմնին։»: 











5. Նախագծի հավելվածի 6-րդ կետից հետո լրացնել նոր 7-րդ կետ հետևյալ բովանդակությամբ․ 
«7․ Ռազմավարական պաշարների պահուստ հանդիսացող ապրանքների հաշվառումը վարում է լիազոր մարմինը` Հայաստանի Հանրապետության ներքին գործերի նախարարությունը։»։


6․ Նախագծի հավելված N 2-ի 1-ին կետը շարադրել հետևյալ խմբագրությամբ․
 «1) «Նյութական պահուստի մասին» օրենքի 6-րդ հոդվածի 4-րդ մասով սահմանված ռազմավարական պաշարների կուտակման ծավալների համաձայն` դեղ ներմուծող կազմակերպությունների (այսուհետ` կազմակերպություններ) կողմից սույն որոշման N 1 հավելվածով սահմանված նյութական արժեքները տվյալ տարում կուտակվում են Հայաստանի Հանրապետության առողջապահության բնագավառի՝ նախորդ տարվա ընթացքում ռազմավարական պաշարների պահուստի անվանացանկում ընդգրկված ապրանքներ ներմուծող կազմակերպությունների կողմից և պետական կառավարման լիազոր մարմնի կողմից սահմանված դեղերի փոխադրման, պահեստավորման և պահպանման նորմերին համապատասխան` ըստ ժամանակացույցի`»։


7. Նախագծի հավելված N 2-ի աղյուսակում «հունվարի 1-ի դրությամբ (քանակը)» բառերը փոխարինել «ապրիլի 15-ի դրությամբ (քանակը)» բառերով, իսկ «դեկտեմբերի 1-ի դրությամբ (քանակը)» բառերը փոխարինել «սեպտեմբերի 15-ի դրությամբ (քանակը)» բառերով։


8. Նախագծի հավելված N 2-ի 2-րդ կետում «հունվարի 1-ից մինչև դեկտեմբերի 1-ն» բառերը փոխարինել «ապրիլի 15-ից մինչև սեպտեմբերի 15-ն»  բառերերով։


9. Նախագծի հավելված N 2-ի 3-րդ կետը շարադրել հետևյալ խմբագրությամբ․
 «3․ Հաջորդ տարիների ընթացքում, 2025 թվականի սեպտեմբերի 15-ից սկսած, ռազմավարական պաշարների պահուստում ներառվող դեղերի և բժշկական նշանակության գույքի անվանացանկում ներառված ապրանքների նախորդ տարվա ներմուծման նվազագույն ծավալները ձևավորող կազմակերպությունները պետք է պահպանեն սույն որոշման N 1 հավելվածով սահմանված նյութական արժեքները մշտապես՝ ամեն տարվա համար 100 տոկոսի չափով:»։

	




1. Ընդուվել է:
Նախագծում կատարվել է համապատասխան փոփոխություն:

2. Չի ընդունվել:
Նախագիծը բազնիցս քննարկվել է դեղագործական կազմակերպությունների ներկայացուցիչների հետ, որոմց կողմից տեղեկացվել է, որ  դեղերը և բժշկական նշանակության գույքը առանձին պահպանելու դեպքում դեղագործական կազմակերպությունների համար լրացուցիչ ֆինանսական միջոցների ծախս է 


3. Ընդուվել է:
Նախագծում կատարվել է համապատասխան փոփոխություն

















4. Ընդուվել է:մասամբ
1) Նախագծում կատարվել է համապատասխան փոփոխություն





2) Չի ընդունվել
Առողջապահության նախարարության կողմից մշակվել և ՀՀ վարչապետի աշխատակազմ հաստատման է ներկայացվել «Ռազմավարական պաշարների պահուստում ներառվող դեղեր կամ բժշկական արտադրատեսակ (բժշկական նշանակության գույք) ներմուծող և կուտակման ու պահպանման պարտավորություն ունեցող կազմակերպությունների կողմից ներկայացվող ռազմավարական պաշարներ հանդիսացող ապրանքների հաշվառման, մնացորդի և շարժի վերաբերյալ հաշվետվությունների ձևն ու լրացման կարգը հաստատելու մասին» ՀՀ կառավարության որոշման նախագիծը:
Նախագծով սահմանվում է, որ Ռազմավարական պաշարներ հանդիսացող դեղերի և բժշկական արտադրատեսակի (բժշկական նշանակության գույքի) հաշվառումը վարում է լիազոր մարմինը`  ներքին գործերի բնագավառում պետական կառավարման լիազոր մարմին. 


5. Ընդուվել է:
Նախագծում կատարվել է համապատասխան փոփոխություն




6. Ընդուվել է:
Նախագծում կատարվել է համապատասխան փոփոխություն













7. Ընդուվել է:
Նախագծում կատարվել է համապատասխան փոփոխություն



8. Ընդուվել է:
Նախագծում կատարվել է համապատասխան փոփոխություն


9. Ընդուվել է:
Նախագծում կատարվել է համապատասխան փոփոխություն

	ՀՀ պետական եկամուտների կոմիտեն քննարկել է «Հայաստանի Հանրապետության կառավարության 2020 թվականի դեկտեմբերի 24-ի N 2144-Ն որոշման մեջ փոփոխություն կատարելու մասին» ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չկան։

	Ընդունվել է ի գիտություն



